
				এই পাতাটির মুদ্রণ সংশোধন করা প্রয়োজন। 
৯ম অধ্যায় ] * গ্ৰীক ধৰ্ম্মের অন্তরঙ্গ সাধন RGS
মিসরবাসীরাও পুনর্জন্মে বিশ্বাস করত। প্লেটো ফাইডোনে (২৫শ অধ্যায়) লিখিয়াছেন, “আমাদের একটা প্রাচীন মত মনে পড়িতেছে; এই মতে । মানবাত্মা ইহলোক ত্যাগ করিয়া পরলোকে বর্তমান থাকে, এবং পরলোক হইতে আবার ইহলোকে আইসে ও মৃত হইতে জন্মগ্রহণ করে।” অফেযুস-পহীরাও পুনর্জন্মবাদী, তাই সাধক বলিতেছে, সে পুজাৰ্চনাদি দ্বারা শুদ্ধ হইয়া অপুনরাবৃত্তির অধিকারী হইয়াছে। ( অফেয়ুসের শিষ্যেরা চক্রের সাহায্যে কোন ক্রিয়া সম্পন্ন করিত, বলা যায় না।)
(২) উপরন্ত আত্মার দ্বিতীয় উক্তি এই—“আমি দ্রুতপদে বাঞ্চিত চক্ৰ হইতে বহির্গত হইয়াছি।”
উক্তি দুইটী পরস্পর বিরোধী নয়। দীক্ষার্থী বোধ হয় একটা মন্ত্ৰপুত চক্রের মধ্যে প্রবেশ করিত, ও আবার তাহা হইতে বাহির হইয়া আসিত। কিন্তু আচারটীি সমন্ধে আমরা নিশ্চিত কিছুই জানি না। KBDBD DBBB DD sSDD BB DBtDBBB DDD DDB DB পাপমুক্ত হইয়াছে।
(৩) আত্মা আবার বলিতেছে, “আমি পাতালরাণী ‘কত্রীর’ বক্ষে প্ৰবেশ করিয়াছি।” এই উক্তিতে দ্বিজত্ব লাভের পরিচায়ক একটা অনুষ্ঠানের আভাস পাওয়া যাইতেছে। সাধক বলিতেছে, সে দীক্ষাগ্ৰহণ করিয়া নবজন্ম লাভ করিয়াছে। চক্ৰে প্ৰবেশ, চক্রের মধ্যে দীক্ষা-গ্ৰহণ ও দীক্ষান্তে চক্র হইতে নিশ্রুমণ-ইহাই অনুষ্ঠানটীর ক্রম বলিয়া প্ৰতীয়মান হইতেছে। ['অনেকস্থলে দীক্ষিত ব্যক্তি নবজন্মের চিহ্নস্বরূপ পূৰ্ব্বনাম বৰ্জন করিয়া নূতন নাম গ্ৰহণ করিত। এদেশে বৈষ্ণবাদি বিবিধ সম্প্রদায়ের ইহাই निम् ।। ] 密
(৪) অফেযুস-পন্থীর শেষ উক্তি“ছাগশাবক। আমি দুগ্ধে পতিত হইয়াছি।” দীক্ষিত ব্যক্তি নবজীবন পাইয়া আপনাকে দেবাশ্রিত ছাগশাবক অথবা দেবতার অবতার বলিয়া ভাবিতেছে। সে ছাগশাবক, অতএব সে দুখে পতিত হইয়াছে। দুগ্ধ দেবদত্ত পানীয়। এস্থলে জিজ্ঞাস্ত এই,

	        এই পাতাটি অন্য কোনো ভাষায় উপলব্ধ নয়।

